
Mesa Sectorial de 23 de maio de 2013 
 

Ordes de adxudicación de destinos provisionais para o curso 2013-2014 

 
Datas a ter en conta: 

 PRIMARIA SECUNDARIA 

 Data Prazo de 

reclamacións 

Data Prazo de 

reclamacións 

Comunicación da Inspección ao 

profesorado que ten a consideración de 

desprazado por falta de horario no seu 

centro  

Antes do 10 de xuño 

Publicación das listas de participantes Coa entrada en vigor 

da orde (día seguinte á 

súa publicación) 

Dez días 

naturais desde 

a publicación 

antes do 12 de 

xullo 

Dez días 

naturais desde 

a publicación 

Prazo para participar na web 20 días naturais desde a publicación da orde 

Prazo de participación para o 

profesorado que aprobe os procesos 

selectivos do corpo de mestres 

3 días naturais desde 

que se publique a 

listaxe de aprobados 

   

Publicación das vacantes provisionais Antes do 14 de xullo 5 días   

Resolución provisional 26 de xullo  

 

3 días 

naturais 

 

31 de xullo até o 3 de 

setembro. 

Renuncias á resolución provisional 3 días naturais desde a 

publicación da 

resolución 

provisional. 

  até o 3 de 

setembro. 

Resolución definitiva 31 de xullo  12 de setembro.  

Efectos da toma de posesión 1 de setembro   16 de setembro  

 

 

 



 

 

Novidades respecto da convocatoria do pasado ano: 

 A Consellaría comeza presentando as ordes indicando que na de Primaria os únicos cambios 

que se producen están relacionados con que determinados apartados se redactan de conformidade coa 

modificación da addenda e que nas titulacións para os departamentos de Orientación inclúen pedagoxía 

que non está no decreto 120. No caso de Secundaria as novidades, ademais da nova redacción da 

addenda, son na base 3º permitir que os especialistas de música poidan solicitar todos prazas de 

conservatorios, na base 4º a posibilidade de que a Administración oferte substitucións de zona, e na 

4º.f. que se permite que o profesorado de debuxo poida solicitar prazas de construción civil e oficina de 

proxectos de construción, sempre que teñan a titulación requirida. 

 

A CIG Ensino iniciou a intervención facendo fincapé en catro cuestións fundamentais: 

1. En Secundaria que se realice o cálculo de prazas sobre 18 horas e non sobre 20 como aparece 

na orde. Ademais hai que explicitar que unha das prazas sería con 15 horas, a xefatura de 

departamento. Reclamamos que se modifique. 

2. Preocúpanos que a adxudicación definitiva inicial se vexa superada pola aparición de vacantes 

a posteriori. Non se pode permitir que se adxudique un maior número de interinidades con 

posterioridade á adxudicación definitiva e non antes. Se hai que comezar o curso máis tarde que 

se comece máis tarde, mais todas as prazas deben estar na adxudicación definitiva. A 

Consellaría responde que tentan reducilas ao máximo e mesmo están modificando de oficio 

peticións de centros con afíns disparatadas 

3. Reclamamos que se completen as xornadas e os horarios do profesorado no centro en que 

obtén praza, pois entre outras cuestións nos centros hai moitas funcións que facer. Reclamamos 

así o mesmo trato para todo o profesorado, pois cónstanos que así se fai co profesorado de 

relixión. Por outro lado, hai que pórlle couto ao tema das afíns. Sería un avance lexislar sobre as 

afíns, que é afinidade e que non. Amosamos a nosa oposición a que a adxudicación de oficio se 

faga con materias afíns. E en ningún caso debería darse o caso de que un docente teña máis 

horas de materias afíns ca da propia. 

4. Intercambio entre corpos: é a evidencia maior de que non deben existir os corpos. 

Entendemos cales poden ser as razóns, mais tamén é un mecanismo de redución de postos de 

traballo. En todo caso, se se recolle para uns casos, o lóxico é que tamén se recolla para outros 

casos como son as prazas de agraria de medio rural, prazas polas que o profesorado definitivo 

ten interese, e ás que non teñen acceso. A Consellaría responde que estudarán o tema, se é 

posíbel recollelo nas excepcións recollerano. 

 

 

Cuestións comúns a todos os corpos: 

 Substitucións zonais: se ben é certo que facilita a elección do profesorado, porén tamén 

podemos considerar que isto está previsto para aforrar persoal, porque se non fose así podería estar 

recollido para todo o profesorado e non soamente para profesorado provisional. 

 Todo o que ten que ver coas resolucións está demasiado axustado, a resolución definitiva de 

Secundaria é o día 12, xoves, cando prevedes o inicio de curso o luns 16, e ademais está o caso do 

profesorado en comisión de servizos que se lle dan efectos do día 17. Axustades en exceso o inicio 



 

 

de curso e iso logo trae disfuncións. A Consellaría non acepta a proposta de adiamento das datas 

mais si a que os efectos de incorporación das comisións De servizo sexan do mesmo día do inicio 

de curso: 16. 

 Reclamamos que o perfil das prazas sexa o máis concreto posíbel.  

 

Normas para mestres:  

 Regresión en que se poida adxudicar de oficio nunha especialidade na que non se está 

habilitado. Nesta orde soamente recolledes a excepción de inglés, antes tamén estaba francés ou 

EF para maiores de 55, mais o máis grave é que o dereito preferente a centro permita adxudicar 

unha especialidade da que non se é especialista, con preferencia a unha praza da que se é 

especialista noutra localidade. Non estamos de acordo. A Consellaría responde que sempre o 

veñen facendo así.Din ademais que hai poucos centros que teñan francés de primeira lingua ao 

que desde a CIG-Ensino engadimos que se son poucos é menor o problema para recoller a 

excepción como propoñemos. 

 Para as de PT débese recoller tamén a titulación en psicopedagoxía. A Consellaría responde 

que o estudarán. 

 Para as reclamacións ás resolucións provisionais defendemos ampliar o prazo a 5 días, só 

constan 3 e hai días festivos polo medio.  

 Na base terceira apartado 3 que as adxudicacións de oficio para o profesorado desprazado sexan 

unicamente ás prazas das que é especialista. 

 

A Consellaría informa tamén de que na Orde de convocatoria estarán recollidos os novos centros e 

que enviarán un correo electrónico a todas as persoas das que non teñen unha petición para que a fagan. 

 

 


